
						વિકિસ્રોતમાંથી

					

					


					
					
					આ પાનાનું પ્રુફરીડિંગ થઈ ગયું છે


મા ! ચડતો સંગ્રામ અમર બાલ તુજ આ હજો,

એનો રક્ષણહાર ચૌદ લોકનો નાથ હો.



સૂર્યોદયે રમત જે કરવી મહાન

તેના જ તાન મહીં રાત્રિ જતી વહંતી;

ઉત્સાહ હર્ષભર યોધ ઘુમી રહ્યો છે,

આજ્ઞા તણા ધ્વનિ સુણાય મહેલમાંથી.



માતા તણાં નયન મેઘ બની ઢળે છે,

આશિષમાં હૃદય એ ટપકી પડે છે;

પ્રત્યેક બિંદુ મહીં નિર્મળ આર્દ્રતા છે;

ઓહો ! વિધિ ય તણું તખ્ત દ્રવી ગળે છે.'



માતાનાં અશ્રુની સાથે ઢળે અશ્રુ હમીરનાં,

વિચારો આર્દ્ર એ હૈયે જાગતા કઈ ભૂતના.



'અરે ! મ્હારે એ છે પ્રિયજન કંઈ આ રુધિરનાં !

ત્યજી તેને આવો ભટકી અપરાધી ક્યમ બનું ?

પ્રભો ! શું મ્હારાથી નવ સુખી થશે કોઈ જ ઉરે ?

ક્ષમા શાની યાચું મરણવશ જાતાં પણ હવે ?



અરે ! બાલા !બાલા ! તુજ નયન હૈયે ખટકતાં !

થવાયે તો થાજે પણ હજુ સુખી તું બહુ સદા !

હશે એ શું પ્રીતિ ? નહિ નહિ ! છતાં અન્ય પણ શું ?

પરંતુ ક્યાં ખોળું વીજળી સરકી જે ગગન શું ?'



હમીરનાં આર્દ્ર ગળેલ નેત્રો

ચોટી રહ્યાં છે ગઢવીમુખે જે,

ઇચ્છેલ તે સૌ બનતું નિહાળી

બારોટ કૈં રંગ નવીન ધારે.



વીરત્વ નારીનું બતાવવાનો

હેતુ બને જો પરિપૂર્ણ આજે -

ચંદા પછી સૌ કરી પૂર્ણ દેશે

બારોટને નકી ખાતરી છે.



હુક્કાની ફૂંક બે લેઇ જમાવી ફરી કલ્પના,

હસી કૈં યોધની સામે ચલાવે ફરી વારતા :






કલાપીનો કેકારવ/૩૭૨

વધુ માહિતી માટે વપરાશની શરતો જુઓ.



		ગોપનિયતા નીતિ
	વિકિસ્રોત વિષે
	દાવેદારી ઇનકાર
	આચારસંહિતા
	ડેવલપર્સ
	આંકડાકીય માહિતી
	કૂકી માહિતી
	મોબાઈલ દેખાવ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







